
定州到任謝執政啟

作者：蘇軾　北宋

本作品收錄於《東坡全集�》

燕南趙北，昔稱謀帥之難；尺短寸長，今以乏人而授。幸此四夷之守，忘其一障之乘。

坐食何功，捫心知愧。伏念軾愚忠自信，樸學無華。孔融意廣才疏，訖無成效；嵇康性

褊傷物，頻致怨憎。叨逢聖世之休明，未分昔人之憂患。故求散地，以養衰年。終成命

之莫回，悼此心之未亮。伏惟某官，躬行周孔，力致唐虞。燮和天人，方遂萬物之性；

虛受海宇，固容一介之微。眷此余生，實無他望。老如安國，既倦北平之遷；蠢比方回，

終有會稽之請。歸依之至，筆舌奚周。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

